
Қасым-Жомарт Тоқаев 
екіжақты қарым-қатынастардың 
қарқынды дамып келе жатқанын 
атап өтті.

– Шын мәнінде, Қазақ-
стан мен Ресей арасында стра-
тегиялық серіктестік негізіндегі 
қарым-қатынас орнаған. Биыл 
біз дипломатиялық қарым-
қатынас орнатудың өте маңызды 
датасы – 30 жылдығын атап өтіп 
жатырмыз. Осыдан 30 жыл бұрын 
Достық, ынтымақтастық және 
өзара көмек туралы шартқа қол 
қойылды. 2013 жылы осы Шарт 
елдеріміз арасындағы одақтастық 
қатынастар туралы сіз қол қойған 
жаңа құжатпен толықтырылды. 
Сондықтан қалыптасқан негіз 
өте жақсы, – деді,  Қазақстан 
Президенті.

Қасым-Жомарт Тоқаев сауда-
экономикалық ынтымақтастық 
табысты дамып келе жатқанына 
тоқталып, өнеркәсіп кооперациясы 
біздің көңілімізден шығатындай 
елеулі нәтижелерге жеткенін атап 
өтті. Мемлекет басшысының 
айтуынша, сауда динамикасы 
дұрыс жағынан дамып жатыр. 
Былтыр сауда көлемі 24,5 
миллиард долларды құрады. 
Президент бұл көрсеткішпен 
Ресей біздің тауар айналымымызда 
бірінші орында тұрғанын айтты.

Сонымен қатар Қасым-
Жомарт Тоқаев БҰҰ және басқа 
да халықаралық институттар 
арқылы белсенді ынтымақтасып 
келе жатқанымызға тоқталды.

– Биыл Қазақстан ТМД-ға 
төрағалық етеді. Қазан айында 
ТМД саммиті өтеді. Оған өзіңіз 
қатысасыз деген сенімдеміз. 
Оның үстіне Ресей Тәуелсіз 
Мемлекеттер Достастығында 
маңызды рөл атқарады. Бұл 
– шынымен де халықаралық 
форматтағы ынтымақтастықтың 
басым бағыты, – деді Президент.

Мемлекет басшысы қазіргі 
геосаяси жағдайдағы екіжақты 
ынтымақтастықты одан әрі 
нығайту мәселелеріне назар 
аударды.

– Геосаяси жағдайдың 
ерекшелігі үкіметтерімізге 
қосымша нұсқаулар беру үшін 
келісіп алу қажет екенін көрсетіп 
отыр. Олар бір-бірімен табысты 
қызмет етіп келеді. Дегенмен 
өмірдің өзі жаңа міндеттер 
қояды және олар шешуді 
қажет етеді. Жалпы, біздің 
ынтымақтастығымыздың дамып 

келе жатқанына қанағаттануға 
толық негіз бар. Мен бұл тұрғыда 
сізбен келісемін. Бізді ортақ 
шекара біріктіреді. Ол – әлемдегі 
ең ұзын, құрлықтағы толығымен 
делимитацияланған шекара. 
Біздің ынтымақтастығымыздың 
болашағына қатысты пессимистік 
болжамдар жасауға, әрине, 
негіз жоқ! Мен Қазақстан 
Республикасының Президенті 
ретінде барлық салалардағы 
екіжақты ынтымақтастығымызға 
қосымша серпін беруге ниеттімін, 
– деді Қасым-Жомарт Тоқаев.

Владимир Путин Қасым-
Жомарт Тоқаевқа шақыруын 
қабыл алып, Сочиге келгеніне 
алғысын білдірді.

– Шақыруымды қабыл 
алғаныңызға рақмет. Біз екеуіміз 
үнемі кездесіп тұрамыз. Жақында 
ғана жүздескен едік, бірақ Сочиде 
кездесуге келістік. Алдымызда 
өте ауқымды жұмыс бар. Ал 
биыл ерекше жыл. Біз қазан 
айында дипломатиялық қарым-
қатынастың 30 жылдығын атап 
өтеміз. Осы датаға орай түрлі іс-
шаралар жоспарланып отыр. Біздің 
министрліктер мен ведомстволар 
белсенді жұмыс істеп жатыр. 
Үкіметаралық комиссия қарқынды 
жұмыс істеп келеді. Сыртқы істер, 
қорғаныс министрліктері бірлесіп 
түрлі іс-шараларды, соның ішінде 
ҰҚШҰ аясындағы бірлескен 
оқу-жаттығуларды және тағы 
басқаларын дайындап жатыр. 
Тауар айналымы өсіп келеді. 
Былтыр 34,4 пайызға өссе, биыл 
бес айда 9 пайызға дерлік, 8,8 
пайызға өсті. Инвестициялар екі 
жақтан да артып келеді. Меніңше, 
Ресей инвестициясы 18 миллиард 
долларға жетті, ал Қазақстанның 
Ресейге салған инвестициясы 
т ө рт  ж а р ы м  м и л л и а рд 
шамасында. Қазақстанның 
сауда-экономикалық серіктестері 
арасында Ресей бірінші орында 
тұр. Бізде сондай-ақ жақсы ірі 
жобалар дамып жатыр. Жоғары 
технологиялық салаларда, соның 
ішінде ғарыш саласында жұмыс 
істейміз. Жалпы, жұмыс барлық 
бағыт бойынша айтарлықтай 
қарқынды әрі оң бағытта жүріп 
жатыр. Біздің кездесуіміз, 
әрине, сенімді стратегиялық 
серіктестігімізді дамытуға 
қосымша серпін беретініне өте 
қуаныштымын, – деді Ресей 
басшысы.

МЕМЛЕКЕТ БАСШЫСЫ 
РЕСЕЙ ПРЕЗИДЕНТІМЕН 
КЕЗДЕСТІ

Қасым-Жомарт Тоқаев Ресей 
Федерациясының Президенті Владимир 
Путинмен келіссөз жүргізді. Кездесуде 
мемлекеттер басшылары Қазақстан-Ресей 
стратегиялық әріптестігінің өзекті мәселелерін 
жан-жақты талқылады. Сауда-экономикалық 
және инвестициялық ынтымақтастықты 
нығайтуға ерекше назар аударылды.

Ел ырысы с ана латын 
сары алтынды қамбаға жинау 
жұмыстарын «Ақжарма и К» 
фермерлік қожалығы бастады. 
Аймақ басшысы министрлермен 
бірге күріш алқабына барып, 
алғашқы орақ салу рәсімін өткізді. 
Нұрлыбек Нәлібаев Президенттің, 
Үкіметтің қолдауы негізінде 
биыл шаруалар былтырғыдай су 
тапшылығын көрмегенін тілге тиек 
етіп, Сыр диқаншыларына ақжарма 
тілегін арнады.

«Жыл басында  күріш 
көлемін былтырғы 84 мыңнан 
64 мың гектарға дейін түсіру 
жоспарланғанын жақсы білесіздер. 
Алайда ондай шешімнің аймақ 
халқы үшін зардаптарын болжай 
отырып, біз ол қадамға бармадық, 
яғни күріш көлемін 78,6 мың гектар 
көлемінде сақтап қалдық. Орын 
алған қиындықтарға қарамастан 
суды тиімді пайдалану, егістікті 
кезектеп суару, қашыртқыдағы суды 
екінші рет пайдалану қолға алынды. 
Бұған қоса, әртараптандыру 
бағытында суды аз қажет ететін 
мал азығы, көкөніс, бақша 
дақылдарының көлемін арттыруға 
жұмыс жасалды»,-деді Н.Нәлібаев.

Мұнан кейін меймандар 
егін жинауға арналған ауыл 
шаруашылығы техникаларымен, 
облыста өндірілетін агроөнім 
түрлерімен танысып, сала 
мамандармен пікір алмасты.

Ведомоство басшылары өз 
кезегінде диқаншылардың ала 
жаздай еткен еңбегін жоғары 
бағалап, ел Үкіметі қысқа 
мерзім ішінде мемлекеттік 
бағдарламаларды одан әрі 
жандандыру міндетін қойғанын 
тілге тиек етті.

«Қызылорда – күріштің 
астанасы. Саралап қарасақ, 6,8 
мың гектар Алматы облысында бар, 
Түркістан облысында да аз емес, 
шамамен 1,5 мың гектар. Ал, негізі 
78,6 мың егіс алқабының бәрі, яғни 

90% дәл осы Сыр өңірінде. Ең өзекті 
мәселе, яғни дренажды жүйелерді 
жақсартуға жеткілікті мән берілсе 
өнімділік одан да арта түседі. Бұл 
аймақта күріш өндіру өте жақсы 
деңгейде дамыған ішкі қажеттілікті 
де, экспортты да дамытып отырғаны 
осы шаруалардың зор еңбегін атап 
өту қажет»,-деді Ербол Қарашөкеев.

Егіс алқабындағы мерейлі сәт 
«Дала күні» cеминар-кеңесімен 
жалғасты. Шет елдің ғалымдары 
мен білікті мамандары және 
отандық кәсіпкерлер өзара тәжірибе 
алмасып, тиімді байланыс орнату 
мәселесін сөз етті.

Алқалы басқосуда облыс әкімі 
Ербол Қарашөкеевке су тапшылығы 
жағдайында күріш шаруашылығын 
одан әрі дамыту үшін арнайы 
бағдарлама қабылдау қажет екенін 
және Ы.Жақаев атындағы Қазақ 
күріш шаруашылығы ғылыми-

зерттеу институтының жұмысын 
жандандыруда бірлескен шаралар 
қабылдауды алға тартты.

Ал, Серікқали Брекешовке 
аймақтың 178 мың гектар 
инженерлік жүйеге келтірілген 
егістіктен айрылып қалу қаупі 
бар екенін жеткізді. Сол себептен 
суармалы жерлерді қалпына келтіру 
және айналымға қосу бойынша 
әзірленген жобалардың іске асуына 
ықпал етуді сұрады.

Биыл өңірдегі диқаншылар 
тұқым сапасын арттыруда 
украиндық ғалымдарымен бірге 
ауыл шаруашылығы дақылдары 
сорттарын тәжірибе ретінде егуді 
қолға алды. Бұл ретте Украина ауыл 
шаруашылығы ғылыми ұлттық 
академиясы күріш институтының 
директоры Владимир Дудченко 
әріптестік танытуға мүдделі.

Нұрлыбек Нәлібаев суды 
аз қажет өнімдерге басымдық 
беру арқылы өнімділік мәселесін 
жолға қоюға болатынын жеткізді. 
Айталық, аймақта жүгері егу суды 
қажет етеді, егер оны экспорттасақ 
оның табысы күріштен де қомақты 
болады. Сондықтан сала мамандары 
жүгері өндіру ісіне ерекше мән 
бермек. Бұл – әртараптандырудың 
нақты мысалы болмақ.

Сыр өңірінде су мәселесі 
проблемалық деңгейде болғаны 
рас. Дегенмен мемлекеттік қолдау 
шараларының нәтижесінде 

Қызылорда облысындағы 
су шаруашылығы жағдайы 
тұрақтанды.

«Су тапшылығының алдын 
алу мақсатында биыл 22 каналды 
механикалық тазалау, 41 ұңғыманы 
жөндеу және бұрғылау, сорғы 
қондырғыларын сатып алу 
жұмыстарын жүргізуге Үкімет 
резервінен 3,6 млрд. теңге бөлініп, 
тиісті жұмыстар атқарылуда. 
Қабылданған шаралардың 
а р қ а с ы н д а  ж а л п ы  б и ы л 
вегетациялық кезең шығынсыз 
аяқталуда»,-деді Серікқали 
Брекешов.

Облыста 188,5 мың гектарға 
егін орналастырылды. Бүгінде 
бидай, арпа, сұлы дақылдарын 
жинау аяқталса, мақсары, картоп, 
көкөніс, бақша, жүгері, мал азығы 
дақылдарын жинау жұмыстары 
жалғасуда. Егілген күріштен жоғары 
өнім алу мақсатында күріш егісіне 
100 пайыз жоғары репродукциялы 
тұқымдар себілді.

Айта кетейік, күзгі егін жинау 
және дала жұмыстары үшін қажетті 
жанар-жағар май қоры жеткілікті. 
Сондай-ақ, ауыл шаруашылығы 
техникалары күріш егісін оңтайлы 
мерзімде жинап алуға толық дайын. 
Алдағы егін жинау науқаны Сыр 
диқаншылар үшін қолайлы кезең 
болады деп болжанып отыр. 
Демек, науқанды 10 қазанда аяқтау 
жоспары белгіленді.

СЫР ЕЛІНДЕ ЕГІНГЕ ОРАҚ ТҮСТІ
Сыр диқандары егінге орақ салды. Қызу 

еңбекті алғаш болып Сырдария ауданының 
шаруалары бастады. Орақ салу рәсіміне 
облыс әкімі Нұрлыбек Нәлібаев, ҚР Ауыл 
шаруашылығы министрі Ербол Қарашөкеев пен 
ҚР Экология, геология және табиғи ресурстар 
министрі Серікқали Брекешов қатысты. Сондай-
ақ, ҚР Еңбек Ері Абзал Ералиев, сала ардагерлері 
мен ауыл шаруашылығы құрылымдарының 
өкілдері егіншілердің қуанышына ортақтасты.

ОҚУ ЖЫЛЫНЫҢ ЖҰМЫСТАРЫ 
ПЫСЫҚТАЛДЫ
Қызылорда қалалық мәслихатының құқық қорғау, әлеуметтік 

қолдау және жастар ісі мәселелері жөніндегі  тұрақты  комиссиясының 
отырысында «Қызылорда  қаласының білім беру ұйымдарының жаңа 
оқу жылына дайындығы туралы» мәселесі қаралды. 

Қалалық білім бөлімінің басшысы Е.Бодановтың мәселеге орай 
хабарламасы тыңдалып, депутаттар тарапынан балаларды мектепке тұрақты 
тасымалдауды ұйымдастыру, ерекше білім беруді қажет ететін балаларды 
арнайы оқытушы кадрлармен қамту, жеке мектептердегі білікті мамандардың 
тұрақты жұмыс жасауына қолдау көрсету, дене шынықтыру және орыс тілі мен 
әдебиеті пәндері бойынша оқытушыларды қысқартпау жолдарын қарастыру, 
мектептерге жүргізіліп жатқан күрделі жөндеу жұмыстарын жаңа оқу жылына 
дейін сапалы әрі мерзімінде аяқтау, сондай-ақ күрделі жөндеу жұмыстарын 
жүргізуді қажет ететін білім беру ұйымдарының жоба-сметалық құжаттарын 
қаржыландырудың кезең-кезеңімен шешімін табуы, үш ауысыммен оқытуды 
жою бағытындағы қала мектептері жанынан қосымша құрылыс жүргізуді 
қолдау, «Мектепке жол» акциясына тұрмысы төмен отбасы балаларын толық 
қамтуды ұйымдастыру мәселелері талқыланды. 

«Ел тілегі» ақпарат

-Сәлеметсіз бе, Гүлназ тігін 
тігу де үлкен өнер. Жалып бұл 
салаға қалай келдіңіз?

-Тігін саласын 2017 жылдан 
бастап қолға ала бастадым. Бұл өнер 
менің анамның хоббиі болатын, жас 
кезінде өзімізге көйлек тігіп, бізді 
де тігінге бағыттады. Анамның 
есімі Алмагүл Өмірзаққызы 
негізі мамандығы тігінші емес, 
құрылысшы. Құрылыс – әйел 
затына тән емес мамандық болғасын 
анам есепші болып жұмыс 
жасаған. Қазіргі таңда зейнет 
демалысында. Анам зейнеткер 
болса да әлі де жұмыс жасайды. 
Сондай еңбекқор жан. Аяулы анама 
қарап үлгі аламын. Негізі менің 

мамандығым тігінші емес, Қорқыт-
Ата университетінің қаржыгер 
мамандығын бітіргенмін. Сол 
2016-2017 жылдары жайлап тігінді 
бастадық. Төсек жабдықтарын 
одан кейін көйлек тіге бастап,  өз 
дүкенімізге қойып сататын болдық. 
Әр істің өзіне тән ауыртпашылығы 
болады ғой, алғашында біраз 
қиыншылықтар болды. Уақыт 
өте бір жолға түсірдік. Өзіміздің 
туындымыздан шыққан көйлектерді 
халық ұнатып кие бастады. Бұл бізге 
үлкен мәртебе еді. Уақыт ағымымен 
санасып, дөңгелеткен тіршілігімізді 
бір жолға түсірдік. Жылда жазғы 
уақытта көйлектерімізді күтетін 
тұрақты тұтынушыларымыз пайда 

бола бастады. Халыққа ұнаған 
сайын шабыттана бастайды екенсің, 
жылдан жылға халықтын көңілінен 
шығып жатырмыз. 

-Сіздердің тіккен киімдеріңізге 
сын айтушылар бола ма? Сынды 
қалай қабылдайсыз?

- Кейде кездеседі. Қазақстанда 
оның ішінде Қызылордадан шыққан 
отандық өнім десе сенімсіздікпен 
қарайтын адамдар бар. Түріктің, 
Бішкектің, Қытайдың өнімін 
қашанғы киеміз? Сапасы керемет 
болып тұрса жақсы ғой. Біз тігісіне, 
матасына, фурнитурасына үлкен 
мән береміз. Кейбір адамдар бар 
Қазақстанда шыққан десе, ол неге 
арзан емес деп дүрсе қоя береді. 
Бізде шықса су тегін болу керек деп 
ойлайды. Біз матаны, фурнитураны, 
бәрін шет елдерден яғни, Түркия, 
Ресей, Дубайдан алдырамыз.

-Тіккен көйлектеріңіздің 
бағасын білсек?

- Әрине, қымбат емес. Жазғы 
көйлектеріміз 6000 теңгеден 
бастап 15000 теңге аралығы. 
Офистік сарафан, белдемшелеріміз, 
спорттық костюмдеріміз 15000-
20000 теңгенің аралығында. Түрік 
матасының ең жоғары сапасыннан 
тігілген. Жаңа топтамаларымызды 
жылда күтетін тұтынушыларымыз 
бар.

-Жаңа топтамаларыңызды 

өзге облыстарға нарыққа шыға-
рып көру ойларыңызда жоқ па?

- Бұл біздің жоспарымызда 
бар. Өзге облыстардан да көй-
лектерге тапсырыс қабыл-
даймын. Қазір әлеуметтік желі 
деген таптырмас мүмкіндік. 
Жаңа тігілген топтамаларды 
тұтынушыларымызбен жарнама 
арқылы бөлісеміз.  

-Осы кәсібіңізге қолдау 
білдіретін қолдаушыларыңыз 
бар ма?

-Менің ең бірінші қолдаушым, 
жанашырым анам мен жолдасым. 
Отбасы деген шағын мемлекетте 
отағасы екеуміз үш перзентті 
тәрбиелеп отырмыз. 

-Жұмысы өрге басып тұрған 
цехта неше адамды жұмыспен 
қамтып отырсыз?

-Шағын цехта әзірге 3 адам 
жұмыс жасайды.

- А л д а ғ ы  у а қ ы т т а ғ ы 
жоспарыңыз қандай?

- Біздегі басты мақсат – шағын 
цехты үлкен тігін шеберханасына 
айналдыру. Әрине ол үшін бізге 
қызылордалықтардың қолдауы 
қажет. Отандық өнімді іздеген қала 
тұрғындарын Абай даңғылында 
орналасқан «Almatex» дүкенінің 
тұрақты сатып алушысы болуына 
шақырамын.

Зибаш ӘЛИ 

«ALMATEX» ӨНІМІ - САПАЛЫ ӘРІ ҚОЛЖЕТІМДІ 
Қызылордалық кәсіпкер Гүлназ Хожаева 

анасының хоббиін табыс көзіне айналдыруды 
мақсат етіп, 2013 жылы «Almatex» брендімен тігін 
цехын ашты. Кәсіпкер бастапқыда әйелдерге 
арналған көйлек шығарса, бүгінде әйелдер мен 
ерлерге арналған спорттық үлгідегі киімдерді 
тігуді қолға алды. Маталар Түркия мен Ресейден 
әкелінеді. Өнімдерін тапсырысқа сәйкес еліміздің 
әр өңіріне жеткізуде. Он саусағынан өнері тамған 
тігін шеберінің қолынан шыққан туындыларын 
көруге біз де асығып, «Almatex» тігін цехында 
болдық. 

Өңірімізде табысына қарамастан 
мемлекеттік жәрдемақымен қамтамасыз 
етілген 32 мыңға жуық көпбалалы отбасы бар. 
Одан бөлек, 2020 жылы өзгерген жаңа тәсіл 
бойынша атаулы әлеуметтік көмек алушыларға 
да мемлекет тарапынан бірқатар жеңілдіктер 
қарастырылған. 

- 2022 жылдың 3-тоқсанына Қызылорда 
облысы бойынша есептелген кедейлік шегінің 
мөлшері 27 339 теңгені құрады. Мемлекет 
көмекке мұқтаж адамдарға, әсіресе балалар 
мен көпбалалы отбасыларға көмектеседі. 
Еңбекке қабілетті азаматтар жұмыс істеуі 
керек. Атаулы әлеуметтік көмек алушы 
отбасындағы 1 жастан 18 жасқа дейінгі 

балаларға кепілді әлеуметтік топтамалар 
ұсынылады. Атап айтқанда, 1 жастан 6 жасқа 
дейінгі балалар азық-түлік жиынтығымен және 
гигиена заттарымен қамтамасыз етіледі. Ал 6 
жастан 18 жасқа дейінгі балалар мектепте 
ыстық тамақпен, оқу құралдары мен мектеп 
формаларымен қамтамасыз етіледі, сонымен 
қатар, мектепке барып қайту жол шығындары 
өтеледі. Мемлекеттік атаулы әлеуметтік көмек 
көрсетуге 2022 жылға бюджеттен 5,1 млрд теңге 
қаржы қаралған. 2022 жылдың 7 айында облыс 
бойынша 10 656 отбасына 2,9 млрд теңгеге 
атаулы әлеуметтік көмек тағайындалып төленді, 
- деді  облыстық жұмыспен қамтуды үйлестіру 
және әлеуметтік бағдарламалар басқармасы 

басшысының орынбасары Мейрамбек 
Абдукаримов.

Басқарма басшысы орынбасарының 
айтуынша, аз қамтылған отбасыларындағы 
1 жастан 6 жасқа дейінгі балаларды 
кепілдендірілген әлеуметтік топтамамен 
қамтамасыз етуге республикалық бюджеттен 
1 2 млрд теңге қаржы бөлінген. 1 тамыздағы 
жағдай бойынша 13 188 бала азық-түлік және 
гигиеналық топтамамен қамтамасыз етілген. 
Орта білім беру ұйымдарында білім алатын 
6 539 балаға қоғамдық көлікте тегін жүруін 
қамтамасыз ету үшін тиісті қаражат төленген.

«Ел тілегі» ақпарат

МЕДИА

Оны жүзеге асыру мақсатында 
татуластырушы-судьялар институты 
енгізіліп, татуласу үшін жағдайлар 
жасалуда.

2021 жылғы 20 желтоқсанда 
"Қазақстан Республикасының кейбір 
заңнамалық актілеріне азаматтық іс 
жүргізу заңнамасын жетілдіру және 
дауларды соттан тыс және сотқа 
дейін реттеу институттарын дамыту 
мәселелері бойынша өзгерістер мен 
толықтырулар енгізу туралы" Қазақстан 
Республикасының №84-VII ЗРК Заңымен 
АПК-ға, "Неке (ерлі-зайыптылық) 
және отбасы туралы" ҚР Кодексіне, 
"Нотариат туралы", "атқарушылық іс 
жүргізу және сот орындаушыларының 
мәртебесі туралы", "Медиация туралы"ҚР 
Заңдарына өзгерістер енгізілді.

Бұл жаңашылдықтар 2022 жылдың 1 
қаңтарынан бастап қолданысқа енгізілді.

Азаматтық процестегі өзгерістердің 
бірі-сотқа дейінгі хаттама институтын 
енгізу.

Татуластырушы-судья, оған талап 
қою келіп түскеннен кейін 5 жұмыс 
күні ішінде туындаған құқықтық 
қатынастарды реттейтін құқық 
нормаларының жиынтығын тексереді 
және көрсетілген мерзімде талап қоюды 
қайтару не қабылдаудан бас тарту туралы 
мәселені шешеді.

Татуластыру рәсімдерін жүргізу 
кезінде талап қоюды қабылдау ол келіп 
түскен күннен бастап 10 жұмыс күні 
ішінде жүргізіледі.

АПК-нің 73-бабының  бірінші  және  
екінші бөліктеріне сәйкес сотқа дейінгі 
хаттама жасалған жағдайда, талап қоюды 
қабылдау ол келіп түскен күннен бастап 
15 жұмыс күні ішінде жүзеге асырылады. 

Сотқа талап қою келіп түскен 
кезде татуластырушы судья тараптарға 
келесі күннен кешіктірмей татуластыру 
рәсіміне қатысу үшін шақыру мен сотқа 

дейінгі хаттаманың үлгісін жібереді, 
онда тараптар өздерінің талаптарының 
немесе қарсылықтарының негізі ретінде 
сілтеме жасағысы келетін тараптардың 
және іске қатысатын басқа да тұлғалардың 
ашу, ұсыну және дәлелдермен алмасу 
жөніндегі іс-әрекеттерін көрсетуге және 
іс сотта қаралған жағдайда оларды 
пайдалануға құқығы түсіндіреді.

Сонымен қатар,  шақыруда 
тараптардың  белгілеген уақытқа дейін  
өзара  соттың қатысуынсыз дауды 
келісім, сонымен бірге сотқа дейінгі 
хаттама толтыру арқылы медиатордың, 
адвокаттардың, нотариустың қатысуымен 
бітімгершілік рәсімінде шешу құқығын 
түсіндіреді.

Татуластыру рәсімдерін жүргізу 
барысында татуластырушы судья 
тараптарға татуласудың  және сотқа 
дейінгі хаттаманың артықшылықтары 
туралы түсіндіре отырып, ол жөнінде 
пікір сұралып, тараптардың әрқайсысына 
өздері сілтеме жасағысы келетін өз 
дәлелдерін өзара ашып, ұсынуды кеңес 
береді.

Егер тараптар келіссе, оларға сотқа 
дейінгі хаттаманың нысанын ұсынады 
және оны ресімдеу мерзімін белгілейді.

Белгіленген мерзім ішінде тараптар 
хаттамаға дәлелдемелері мен татуласу 
шарттарын жаза отырып татуластырушы 
судьяға ұсынады.

Кодекстің дәлелдемелер және 
дәлелдеу көзделген тарауының 
73-бабының 1-бөлігі басқа редакцияда 
жазылды.

Оған сәйкес дәлелдемелерді тараптар 
және іске қатысатын басқа да тұлғалар 
бірінші сатыдағы сотқа олар сотқа 
дейінгі хаттаманы жасай отырып, талап 
қоюды қабылдаған кезде ұсынады, онда 
тараптардың және іске қатысатын басқа да 
тұлғалардың олар өздерінің талаптарының 
немесе қарсылықтарының негізі ретінде 

сілтеме жасауға және істі сотта қараған 
жағдайда оларды пайдалануға ниет 
білдірген дәлелдемелерді ашу, ұсыну және 
алмасу бойынша әрекеттері көрсетіледі.

Егер дәлелдемелерді ұсынған тұлғалар 
оларды істі сот талқылауына дайындау 
сатысында ұсынудың мүмкін еместігін 
негіздесе, дәлелдемелер сот талқылауы 
сатысында ұсынылуы мүмкін.

Ал осыған дейін қолданыста 
болған норма бойынша тараптар мен 
іске қатысатын басқа да тұлғалар 
дәлелдемелерді істі сот талқылауына 
дайындау сатысында бірінші сатыдағы 
сотқа ұсынуы тиіс болатын.

Істі дұрыс шешу үшін маңызы бар 
мән-жайларды сот тараптардың және 
іске қатысатын басқа да адамдардың 
талаптары мен қарсылықтары негізінде, 
қолданылуға жататын материалдық және 
процестік құқық нормаларын ескере 
отырып айқындайды.

Азамат істі сот талқылауына дайындау 
барысында не осы баптың бірінші 
бөлігінде белгіленген жағдайларда сот 
талқылауы барысында ашылған және 
сотқа дейінгі хаттамада көрсетілген 
дәлелдемелерге ғана сілтеме жасауға 

құқылы.
Осыған байланысты тараптарға сотқа 

дейінгі хаттама жасау арқылы татуластыру 
рәсімдерін жүргізу барысында өздерінің 
талаптары мен қарсылықтарын 
негіздейтін дәлелдемелер ұсынған 
жөн, бұл оларға қарым-қатынасты 
сақтауға, моральдық және материалдық 
шығындарды азайтуға, дәлелдемелер мен 
дәлелдер алмасуға, дау бойынша ымыраға 
келуге, жанжалды сот дауларынсыз 
аяқтауға мүмкіндік береді.

Ал сотқа дейінгі хаттама АПК-
нің 73-бабының бірінші және екінші 
бөліктеріне сәйкес жасалған жағдайда, 
талап қоюды қабылдау ол келіп түскен 
күннен бастап он бес жұмыс күні ішінде 
жүзеге асырылады.

Сот тараптардың ұсынған келісімін 
жеті тексеріп, ұйғарым арқылы келісімді 
бекітеді.

Мысалы: талап қоюшы А.Алибаевтың 
жауапкер С.Калменовтен  қарыз ақша 
өндіру туралы талап қою бойынша 
тараптар дауды медиация  тәртібімен 
реттеу туралы келісімге келіп,  жария 
еткен құжаттары мен  дәлелдемелерді 
сотқа ұсына отырып, сотқа дейінгі 

хаттама жасау арықылы татуласқан. 
Яғни  жауапкер қарызы 3 670 000 тенге 
тенгені  2022 жылдың наурыз айының 30 
жұлдызынан бастап, ай сайын 126 551 
тенгеден 2024 жылдың тамыз айының 
30-на дейін талап қоюшыға төлеп беруге 
міндеттелген. Судья  алдын ала сот 
отырысында келісім талаптарының заңға 
сәйкестігін және үшінші тұлғалардың 
құқықтарының бұзылуының жоқтығын 
тексеріп, оны бекіту және іс бойынша 
өндірісті тоқтату туралы ұйғарым 
қабылдаған.

Егер тараптар татуласа алмаса, онда 
татуластыру рәсімдері нәтиже бермегені, 
тараптардың қайсысы істі татуласумен 
аяқтағысы келгені, қандай себеппен 
тараптар татуласа алмағаны, жауапкер 
тараптың талап қоюмен келісімі ішінара 
немесе талаптармен келіспеуі толық 
көрсетілгені туралы анықтама жасалады.

Бұл анықтама талап қоюмен, 
анықтамамен және сотқа дейінгі 
хаттамамен (егер бар болса) бірге басқа 
судьяға қайта бөлінеді.

Соттар тараптарға дауды процестің 
барлық сатысында реттеуде жәрдемдеседі, 
яғни талап қою соттың іс жүргізуіне 
түскен күннен бастап, іс бойынша 
түпкілікті шешім қабылданғанға дейін 
тараптар дауды бейбіт жолмен реттей 
алады.

Жоғарыда аталған татуласу тетіктерін 
қолдану арқылы  дауды жылдам, ең 
бастысы екі тарап үшін де қолайлы 
келісімге келу арқылы аяқталуына қол 
жеткізуге болады.

Сотқа дейінгі хаттаманы жасау қарым-
қатынасты сақтауға, моральдық және 
материалдық шығындырды азайтуға, 
дәлелдемелермен алмасуға, дау бойынша 
бір мәмілеге келуге мүмкіндік береді.

Сотқа дейінгі хаттама қоғамдағы 
дауласу деңгейін азайтуға, даулардың 
б іт імгершілікпен шешілуіне , 
дәлелдемелерді алдын ала ұсыну арқылы 
дауды сотқа дейін реттеуге септігін 
тигізеді.

З.АБЫЛАЙҚЫЗЫ,
Қызылорда қалалық 

сотының судьясы 

Аталған іс-шараға Қызы-
лорда қаласының №2 сотының 
судьялары,  Қызылорда 
облыстық прокуратурасының 
қудалау бөлімінің бастығы 
Б.Нұрмағанбетов, қалалық 
прокуратурасының бөлім 
бастығы С.Төлеген,  бөлім 
прокурорлары Ә.Ергеш, 
Б.Жұмаш, көлік прокура-
турасының тергеу бөлімінің 
прокуроры  К.Ердаулетов, 
Қызылорда облыстық полиция 
Департаментінің тергеу бөлімі 
бастығының міндетін атқарушы 
А.Мұхтарұлы, Қызылорда 
облысы бойынша экономикалық 
тергеу Департаментінің тергеу 
бөлімінің бастығы Н.Рахметов,  
Қызылорда қалалық полиция 
басқармасының тергеу бөлімінің 
бастығы Р.Сұлтанқұлов, анықтау 
бөлімінің бастығы Ғ.Табынбай  
және  тергеушілер  қатысты.

Төрағаның міндетін атқа-
рушы Ж.Жәкеева шараны ашып, 
баяндама жасау үшін сөз кезегін 
судья Е.Құтыбаевқа берді.

Өз баяндамасында судья 
Е.Құтыбаев «қылмыстық істер 
бойынша тергеу сапасы мен 

сотқа дейінгі тергеп  тексеру  
органдарының  ҚПК-нің заң 
талаптарын  сақтау  қағидалары  
бойынша», сонымен қатар 
қаралған  қылмыстық  істердегі  
кемшіліктерге  тоқталып  өтті.

Ал, қалалық прокурату-
расының бөлім прокуроры 
Ә.Ергеш өз сөзінде  Қылмыстық  
процесті жүргізетін  орган  
бұлтартпау шарасын қолдану 
туралы қаулы шығаратынын, 
онда адамға күдік келтіріліп, 
ол айыпталып отырған  
қылмыстық құқық бұзушылықты  
көрсету және осы бұлтартпау 
шарасын қолданудың негіздері 
қамтылатынын айтып өтті. 
Кодекстің 139-бабында көзделген 
жағдайлардан басқа, күдіктіге 
қатысты  бұлтартпау шарасы  
оның іс-әрекетін  саралау туралы  
қаулы шығарылғаннан  кейін  
ғана  қолданылатынын айтып 
өтті.                 

Сонымен қатар, Қызылорда 
қ а л а с ы н ы ң  п о л и ц и я 
басқармасының тергеу бөлімінің 
бастығы Р.Сұлтанқұлов 
ҚПК-нің 118-бабындағы 
заттай дәлелдемелерді тану 

ерекшеліктерімен, дәлелдемелер 
ұғымына тоқталып өтті. 
Қылмыстық істі дұрыс шешу 
үшін маңызы бар нақты деректер, 
олар күдіктінің, айыпталушының 
жәбірленушінің, куәнің, 
қорғалуға құқығы бар куәнің, 
сарапшының, маманның жауап 
хаттамалары, сарапшының 
маманның қорытындысы, 
заттай дәлелдемелер, процестік 
әрекеттердің хаттамалары  
және  өзге де құжаттар болып 
табылатынын айтып өтті.

Сондай ақ, Қызылорда 
қ а л а с ы н ы ң  п о л и ц и я 
басқармасының анықтау  
бөлімінің бастығы Ғ.Табынбай 
өз баяндамасында сотқа дейінгі 
тергеп-тексеру нысандары (ҚР 
ҚПК-нің 189-бабы 1-бөлігі) 
анықтау, алдын ала тергеу 
нысанында және хаттамалық 
нысанда жүргізіледі. Анықтау 
нысанындағы сотқа дейінгі 
тергеп-тексеруді ҚПК-нің 
191-бабының екінші-он 
екінші, жиырма бесінші және 
жиырма алтыншы бөліктерінде 
көрсетілген қылмыстар бойынша 
қылмыстық қудалау  органы  
жүргізетінін айтып қысқаша 
тоқталып өтті.

Қорытындылай келе, 
баяндама оқылып, жан-жақты 
зерделеп, қылмыстық істер 
бойынша тергеу сапасы мен 
тергеушілердің тарапынан 
жіберіліп  отырған  кемшіліктер 
талқыланып, қатысушылар 
арасында өзара пікір алмасып, 
өз ойларымен бөлісті.

 Дөңгелек үстел 

ҚЫЛМЫСТЫҚ ІСТІ 
ДҰРЫС ШЕШУ МАҢЫЗДЫ

ТАТУЛАСТЫРУДЫҢ ЖАҢА ИНСТИТУТЫ - 
СОТҚА ДЕЙІНГІ ХАТТАМА

Дауларды реттеудің қолданыстағы тетіктерін жетілдірудің 
және азаматтардың бұзылған құқықтарын қорғаудың басым 
бағыттарының бірі - татуластыру рәсімдерін дамыту болып 
табылады.   Азаматтық процестік кодекстің 4-бабына сәйкес 
дауды бейбіт жолмен реттеуге жәрдемдесу азаматтық сот ісін 
жүргізудің міндеті ретінде айқындалған.

Қызылорда қаласының №2 сотының 
ұйымдастыруымен «Қылмыстық істер бойынша 
тергеу сапасы мен сотқа дейінгі тергеп тексеру  
органдарының ҚПҚ-нің заң талаптарын сақтау 
қағидалары» бойынша дөңгелек үстел өткізілді. 
Дөңгелек үстелді Қызылорда қаласының №2 
сотының төраға міндетін  атқарушы  Ж.Жәкеева  
жүргізді.

1 АЕК /айлық есептік көрсеткіш/ -  3 063 теңге. 
Салық және бюджетке төленетін басқа да міндетті 
төлемдер туралы кодексіне сәйкес (Салық кодексі) 
610-бап. Соттардағы мемлекеттiк баж мөлшерлемелері

1. Сотқа берiлетiн талап қою арыздарынан, 
ерекше талап қою ісін жүргізу арыздарынан, ерекше 
іс жүргізу iстері бойынша арыздардан (шағымдардан), 
сот бұйрығын шығару туралы арыздардан, атқару 
парағының телнұсқасын беру туралы арыздардан, 
төреліктің және шетелдік соттардың шешiмдерiн 
мәжбүрлеп орындатуға арналған атқару парақтарын 
беру туралы арыздардан, сот актілерінің, атқару 
парақтарының және өзге де құжаттардың 
көшiрмелерiн қайтадан беру туралы арыздардан 
мемлекеттiк баж мынадай мөлшерлеме алынады:

1) егер осы тармақта өзгеше белгіленбесе, мүліктік 
сипаттағы талап қою арыздарынан:

жеке тұлғалар үшiн – талап қою сомасының 1 
пайызы;

заңды тұлғалар үшiн – талап қою сомасының 3 
пайызы;

2) мемлекеттiк органдар мен олардың лауазымды 
адамдарының жеке тұлғалардың құқықтарына 
нұқсан келтіретін құқыққа сыйымсыз әрекетiне 
(әрекетсіздігіне) және шешімдеріне шағымдардан 
– 0,3 АЕК;

3) мемлекеттiк органдар мен олардың лауазымды 
адамдарының заңды тұлғалардың құқықтарына 
нұқсан келтіретін құқыққа сыйымсыз әрекетiне 
(әрекетсіздігіне) және шешімдеріне шағымдардан 
– 5 АЕК;

4) тексеру актiлерi бойынша хабарламаларға және 
(немесе) деңгейлес мониторинг нәтижелері бойынша 
хабарламаларға дау айту туралы арыздардан:

дара кәсiпкерлер мен шаруа немесе фермер 
қожалықтары үшiн – хабарламада көрсетiлген 
салықтардың, кедендік төлемдердің және бюджетке 
төленетiн төлемдердің (өсiмпұлды қоса алғанда) 
даулы сомасының 0,1 пайызы, бірақ 500 АЕК-тен 
аспайтын мөлшер;

заңды тұлғалар үшiн – хабарламада көрсетiлген 
салықтардың, кедендік төлемдердің және бюджетке 
төленетiн төлемдердің (өсiмпұлды қоса алғанда) 
даулы сомасының 1 пайызы, бірақ 20 мың АЕК-тен 
аспайтын мөлшер;

5) некенi бұзу туралы талап қою арыздарынан – 
0,3 АЕК.

Неке бұзылған кезде мүлiк бөлінген жағдайларда 
баж осы тармақтың 1) тармақшасына сәйкес талап 
қою бағасынан айқындалады;

6) белгiленген тәртіппен хабарсыз кеткен деп 
немесе жүйке ауруы немесе ақыл-есiнiң кемдiгi 
салдарынан әрекетке қабiлетсiз деп танылған 
адамдармен не үш жылдан астам мерзiмге бас 
бостандығынан айыруға сотталған адамдармен 
некені бұзу кезiнде мүлiктi бөлу туралы талап қою 
арыздарынан – осы баптың 1) тармақшасына сәйкес;

7) тұрғынжайды жалдау шартын өзгерту немесе 
бұзу туралы, мұраны қабылдау мерзiмiн ұзарту 
туралы, мүлiктi тыйым салудан босату туралы талап 
қою арыздарынан және мүлiктiк емес сипаттағы 

немесе бағалауға жатпайтын басқа да талап қою 
арыздарынан – 0,5 АЕК;

8) осы тармақтың 2), 3), 4) және 13) 
тармақшаларында көрсетілгендерді қоспағанда, 
ерекше талап қою ісін жүргізу арыздарынан, ерекше 
іс жүргізу істері бойынша арыздардан (шағымдардан) 
– 0,5 АЕК;

9) төрелік шешiмдерінiң күшін жою туралы 
өтінішхаттардан – Қазақстан Республикасының 
сотына мүліктік емес сипаттағы талап қою арызы 
берілген кезде алынатын мемлекеттік баж мөлшерінің, 
ал мүліктік сипаттағы даулар бойынша – Қазақстан 
Республикасының сотына мүліктік сипаттағы талап 
қою арызы берілген кезде алынатын және арыз беруші 
даулап отырған соманы негізге ала отырып есептелген 
мемлекеттік баж мөлшерінің – 50 пайызы;

10) сот бұйрығын шығару туралы арыздардан 
– осы тармақтың 1) тармақшасында көрсетiлген 
мемлекеттiк баж мөлшерлемелерінің 50 пайызы;

11) атқару парағының телнұсқасын беру туралы 
арыздардан, төреліктің және шетелдік соттардың 
шешiмдерiн мәжбүрлеп орындатуға арналған атқару 
парақтарын беру туралы арыздардан – 5 АЕК;

12) сот шешiмдерiнің, үкiмдерiнің, 
ұйғарымдарының, соттардың өзге де қаулыларының 
көшiрмелерiн (телнұсқаларын), сондай-ақ iске 
қатысатын тараптар мен басқа да тұлғалардың 
өтiнiмi бойынша соттар беретін істің басқа да 
құжаттарының көшiрмелерiн қайтадан беру туралы 
арыздардан – әрбiр құжат үшiн 0,1 АЕК, сондай-ақ 
әрбiр дайындалған бет үшiн 0,03 АЕК;

13) заңды тұлғаларды банкрот деп тану, оңалту 
рәсімін қолдану туралы арыздардан – 0,5 АЕК;

14) абыройды, қадір-қасиетті және іскерлік 
беделді түсіретін мәліметтерді таратудан келтірілген 
моральдық зиянды ақшалай мәнде өтеуді өндіріп алу 
туралы жеке тұлғалардың талап қою арыздарынан – 
талап қою сомасының 1 пайызы;

15) іскерлік беделді түсіретін мәліметтерді 
таратудан келтірілген залалдарды өндіріп алу туралы 
заңды тұлғалардың талап қою арыздарынан – талап 
қою сомасының 3 пайызы.

2. Төрелік шешімдерінің күшін жою және 
төреліктің және шетелдік соттардың шешімдерін 
мәжбүрлеп орындатуға атқару парақтарын беру 
мәселелері жөніндегі ұйғарымдарға, мүліктік 
емес және мүліктік сипаттағы даулар бойынша 
соттардың шешімдеріне және қаулыларына сот 
актілерін кассациялық тәртіппен қайта қарау туралы 
өтінішхаттардан мемлекеттік баж осындай даулар 
бойынша талап қою арызы (арыз) берілген кезде осы 
баптың 1-тармағында белгіленген мемлекеттік баждың 
тиісті мөлшерлемесінің 50 пайызы мөлшерінде 
алынады.

3. Бір мезгілде мүлiктiк сипаттағы және мүлiктiк 
емес сипаттағы талаптарды қамтитын талап қою 
арыздары үшiн мүлiктiк сипаттағы талап қою 
арыздары үшін және мүлiктiк емес сипаттағы талап 
қою арыздары үшін белгiленген мемлекеттiк баж бiр 
мезгiлде алынады.

МЕМЛЕКЕТТIК БАЖДЫҢ 
СОТТАРДАҒЫ 2022 ЖЫЛҒА 
АРНАЛҒАН СТАВКАЛАРЫ

Ескерту. 610-бапқа өзгеріс енгізілді - ҚР27.12.2019 № 290-VI Заңымен (алғашқы ресми жарияланған 
күнінен кейін күнтізбелік он күн өткен соң қолданысқа енгізіледі).

МЕДИА

ҰРЛЫҚ ЖАСАҒАНЫ 
ҮШІН ҚЫЛМЫСТЫҚ 
ЖАУАПКЕРШІЛІККЕ 
ТАРТЫЛДЫ

Қызылорда қаласының 
№2 сотында Қазақстан 
Республикасының 
Қылмыстық Кодексінің 
188-бабы 3-бөлігінің 3 
тармағымен сотталушы А.-
ға қатысты қылмыстық іс 
қаралды.

Сотталушы А. масаң күйде таңғы 05:00 
шамасында  ұрлауға оңтайлы заттарды 
қарап көше бойымен жүріп келе  жатып, 
бөтен үйдің ауласына заңсыз кіріп,  кедергі 
келтіретін, адамдардың жоқтығына көзін 
жеткізіп, аулада тұрған велосипедін 
жасырын жымқырып, оқиға орнынан бой 
тасалап, жәбірленуші Н.-ға 130 000 теңгеге  
мүліктік  шығын  келтірген.

Жәбірленуші Н. кешірім беріп, талап 
тілегі жоқ екенін көрсеткен.

Сотталушы А. Қазақстан Респуб-
ликасының Қылмыстық Кодексінің 
188-бабы 3-бөлігінің 3 тармағымен 
кінәлі деп танылып, оған 4 жыл 
мерзімге бас бостандығын шектеу 
жазасы тағайындалып, ҚК-нің 60-бабы 
1, 4-бөліктеріне сәйкес Қызылорда 
қаласының №2 сотының 14.09.2021 
жылғы үкімімен тағайындалған бас 
бостандығынан шектеу жазасының 
өтелмеген бөлігін ішінара қосып, түпкілікті 
4 жыл 6 ай мерзімге бас бостандығын 
шектеу жазасы тағайындалды.

Сот үкімі заңды күшіне енген жоқ.

ЕСІРТКІ ЗАТЫН 
ЗАҢСЫЗ ИЕМДЕНГЕН

Сотталушы Б. 2022 
жылдың қаңтар айының 
басында үйдің ауласының 
қоқыс жәшігінің жанынан 
1 дана полиэтилин пакетіне 
оралған ерекше хош иісі бар 
есірткі затын тауып алып, 
темекі  жапырақтарымен  
араластырып  тұтынған.

Осыдан кейін, Қызылорда-Павлодар 
тас жолында «Қарасора-2022» арнайы 
жедел-профилактикалық іс-шарасы 
барысында автокөлікті полиция 
қызметкерлері  тоқтатып,  итпен  тексеру  
барысында  қара пакетте оралған, ішінен 1 
дана полэителин пакетіне салынған, газет 
қағазына оралған иісі бар жасыл түсті 
есірткі заты анықталып, айғақ зат ретінде 
алынған. Ол жалпы салмағы 22,80 грамм 
кептірілген марихуана есірткі затын өткізу 
мақсатынсыз заңсыз иемденіп, сақтаған.

Сотталушының кінәсі куәлардың 
жауаптарымен, сараптама қорытынды-
сымен заттай дәлелдемені тану туралы 
қаулысымен толық дәлелін тапқан.

Сотталушы Б. Қазақстан Республика-
сының Қылмыстық Кодексінің 296-бабы 
2-бөлігімен кінәлі деп танылып, оған 30 
айлық есептік көрсеткіш мөлшерінде – 91 
890 теңге айыппұл түріндегі қылмыстық 
жазаға тартылды. 

Сот үкімі заңды күшіне енген жоқ.

СОТҚА ДЕЙІНГІ 
ХАТТАМАНЫҢ 
ТИІМДІЛІГІ

Арал аудандық сотында 
бір жұмыс күнінің ішінде 
қарыз ақша өндіру туралы 
екі талап қою тараптардың 
сотқа дейінгі хаттаманы 
толтыруы арқылы 
татуласуымен реттелді.

Татуластырушы-судья тараптармен 
әңгімелесу барысында, заңнамадағы 
дауды сотқа дейін реттеудің жаңа тетігі 
«сотқа дейінгі хаттама» жасау арқылы 
татуласудың тиімділігі мен салдарын 
түсіндіріп, татуластыру шараларын 
жүргізген.

Нәтижесінде, тараптар дәлелдемелері 
мен дауды бейбіт жолмен реттеудің 
нұсқалары ұсынылған сотқа дейінгі 
хаттаманы жасау арқылы татуласып, 
дауды реттеу туралы келісімдер жасасқан. 
Келісімдерге сәйкес, талап қоюшылар 
жауапкерлердің материалдық жағдайын 
ескере отырып, берешек қарыздарын бөліп 
төлеулеріне мүмкіндік берген.

Сот ұйғарымдарымен дауды реттеу 
туралы келісімдер бекітіліп, іс жүргізулер 
тоқтатылды.

Айта кету керек, Қазақстан 
Республикасының Азаматтық процестік 
Кодексіне «сотқа дейінгі хаттама» 
бойынша толықтырулар енгізіліп, 
жаңашылдықтар жыл басынан қолданысқа 
енген.

Сотқа дейінгі хаттаманы тараптардың 
өздері де, медиаторлар мен адвокатқа 
жүгіну арқылы да жасауға болады, онда 
тараптар бір-біріне дәлелдемелерді ашып, 
дауды бейбіт жолмен реттеудің нұсқаларын 
ұсына алады.

Жыл басынан бері аудандық сотта 
сотқа дейінгі хаттаманы жасау арқылы 
татуласумен 52 талап қою аяқталған.

Заңға сәйкес Банкілер қарыз 
алушылар арасында туындаған дауды 
сотқа дейін реттеу мақсатында Заңда 
көзделген барлық белсенді шараларды 
қабылдаулары тиіс, мәселең олармен 
әңгімелесу жүргізу, қарызды екі жаққа 
тиімді жолмен өтеу жайлы ұсыныстар 
жасау секілді, оның ішінде банкілік 
қарыз шартының орындалуы тәртібіне 
өзгерістер енгізу жайлы т.б.с.с.

Сондықтан, Банкімен аталған 
әрекеттерді тиісті дәрежеде жүргізбеуі, 
сотқа қарызды өндіру жайлы талаппен 
жүгінуге кедергі келтіреді.

Заңның 36-бабының талабына 
сәйкес, Банктік қарыз шарты бойынша 
міндеттемені орындаудың өткізіп 
алынған мерзімі болған кезде, бірақ ол 
басталған күннен бастап күнтізбелік 
жиырма күннен кешіктірмей, банк 
банктік қарыз шартында көзделген 
тәсілмен және мерзімдерде қарыз 
алушыны: банктік қарыз шарты 
бойынша міндеттемені орындау 
бойынша мерзімді өткізіп алудың 
туындағаны және хабарламада 
көрсетілген күнге мерзімі өткен 
берешектің мөлшерін көрсете отырып, 
банктік қарыз шарты бойынша 
төлемдерді енгізу қажеттігі; банктік 
қарыз шарты бойынша қарыз алушы 
– жеке тұлғаның банкке өтініш жасау 
құқығы; қарыз алушының банктік қарыз 
шарты бойынша өз міндеттемелерін 
орындамауының салдарлары туралы 
хабардар етуге міндетті.

Алайда, көп жағдайда Банктер 
хабарламаларында қарыз алушыларды 
тек берешектің мөлшерін көрсете 
отырып,  төлемдерді  енг і зу 

қажеттігі және өз міндеттемелерін 
орындамауының салдарлары туралы 
хабардар етеді, банктік қарыз шарты 
бойынша қарыз алушылар аталған 
Заңда көзделген құқықтары жайлы 
түсіндірілмейді.

Оның ішінде, қарыз алушы 
хабарламаны алғаннын кейін Банкіге 
қарыз шарты бойынша міндеттемені 
орындау мерзімін өткізіп алу басталған 
күннен бастап күнтізбелік отыз күн 
ішінде банкке баруға және (немесе) 
өзінің банктік қарыз шартының 
талаптарына, оның ішінде: банктік қарыз 
шарты бойынша сыйақы мөлшерлемесін 
азайту жағына қарай өзгертуге; шет ел 
валютасымен берілген банктік қарыз 
бойынша негізгі борыштың қалдық 
сомасының валютасын ұлттық валютаға 
өзгертуге; негізгі борыш және (немесе) 
сыйақы бойынша төлем мерзімін 
кейінге қалдыруға; берешекті өтеу әдісін 
немесе берешекті өтеу кезектілігін, оның 
ішінде негізгі борышты басым тәртіппен 
өтей отырып өзгертуге; банктік қарыз 
мерзімін өзгертуге;  мерзімі өткен негізгі 
борышты және (немесе) сыйақыны 
кешіруге, тұрақсыздық айыбының 
(айыппұлдың, өсімпұлдың), банктік 
қарызға қызмет көрсетуге байланысты 
комиссиялар мен өзге де төлемдердің 
күшін жоюға; сатып алушыға банктік 
қарыз шарты бойынша міндеттемені 
бере отырып, ипотека нысанасы болып 
табылатын жылжымайтын мүлікті 
өткізуге байланысты өзгерістер енгізу 
туралы өтінішін негіздейтін банктік 
қарыз шарты бойынша міндеттемені 
орындау мерзімін өткізіп алудың 
туындау себептері, кірістер және басқа 

да расталған мән-жайлар (фактілер) 
туралы мәліметтерді қамтитын жазбаша 
нысанда өтініш не банктік қарыз 
шартында көзделген тәсілмен ұсынуға 
құқылы.

Яғни, аталған әрекеттер Банкілермен 
формальды түрде жүргізіледі.

Банкілермен Заңда көзделген 
сотқа жүгіну мерзімі сақталмайды, 
іс құжаттарына қарыз алушыға 
хабарламаның тиісті түрде табыс 
етілгені жайлы мәлімет және қарыз 
алушының банкінің талабына 
байланысты пікірі тіркелмейді.

Өз кезегінде, «Банктік қарыз 
шарттарынан туындайтын даулар 
бойынша азаматтық істерді қараудың 
сот практикасы туралы» Қазақстан 
Республикасы Жоғарғы Сотының 2016 
жылғы 25 қарашадағы № 7 Нормативтік 
қаулысының 19,23-тармақтарының 
талаптарына бойынша, егер сот 
хабарламаның қарыз алушыға 
жіберілмегенін не заңның талаптары 
бұзылып жіберілгенін анықтаса, онда 
аталған мән-жайлар орын алған кезде 
судья талап қою арызын қайтарады, 

өйткені талап қоюшы осы санаттағы 
істер үшін заңда белгіленген дауды 
сотқа дейін реттеу тәртібін сақтамаған 
және осы тәртіпті қолдану мүмкіндігі 
жойылмаған.

Ал, егер талап қою сот ісін 
жүргізуге қабылданса, онда ол қараусыз 
қалдырылады.

Сонымен қатар, кепіл мүлкін сот 
тәртібінен тыс өткізу кредит беруші-
кепіл ұстаушының құқығы болып 
табылады және осы мүлікті соттың 
шешімімен өткізу мүмкіндігін алып 
тастамайды.

Сондықтан, мүлікті соттан тыс 
өткізу дауды сотқа дейін шешудің 
міндетті тәртібі болып табылмайтынын 
ескерген жөн, кепіл ұстаушының кепілге 
қойылған мүлікті соттан тыс тәртібімен 
өткізуді қолданбауы, соттың арызды 
дауды сотқа дейін реттеу тәртібін 
сақтамаған деген негізбен бойынша 
қараусыз қалдыруына негіз болып 
табылмайды.

Бұдан бөлек, Банктік қарыз шартына 
негізделген міндеттемені орындамау 
туралы талап бойынша атқарушылық 
жазбаны жасау сәтінде міндеттемені 
орындау мерзімі басталуы тиіс.

Сондықтан, соттар банктің АК-тің 
722-бабының 3-тармағына негізделген 
қарыз нысанының қалған бөлігін 
мерзімінен бұрын қайтару құқықығы 
туралы талабы қарыз алушы қарыз 
нысанасының  кезекті бөлігін қайтару 
үшін белгіленген мерзімді бұзған 
жағдайда атқарушылық жазба жасалуы 
мүмкін талаптарға жатпайды, өйткені 
оны жасау кезінде міндеттемені толық 
көлемде орындау мерзімі басталмаған. 
Мұндай талапты даусыз талап етуге 
болмайды.

А.ЕСДӘУЛЕТОВ,
Қызылорда облыстық 

сотының судьясы 

БАНКТІК ҚАРЫЗ ШАРТТАРЫНАН 
ТУЫНДАЙТЫН ДАУЛАРДЫ 
СОТҚА ДЕЙІН РЕТТЕУ ТӘРТІБІНДЕ ШЕШУ, 
ӨЗЕКТІ МӘСЕЛЕЛЕРІ

«Қазақстан Республикасындағы банктер және банк 
қызметі туралы» Қазақстан Республикасының 1995 
жылғы 31 тамыздағы № 2444 Заңында Банктік қарыз 
шарттарынан туындайтын даулар бойынша міндеттті 
түрде дауды сотқа дейін реттеу тәртібі көзделген.

Осыған орай азаматтардың 
құқықтары мен бостандықтарының, 
олардың меншік құқығының қорғалуын 
қамтамасыз ету мақсатында Мемлекет 
басшысы Қ.Тоқаев өзінің Қазақстан 
халқына кезекті Жолдауында мал 
ұрлығы үшін жазаны қатаңдату қажет 
екенін атап өткен болатын.

Осы негізде 2019 жылдың 27 
желтоқсанында Президент «Қазақстан 
Республикасының кейбір заңнамалық 
актілеріне қылмыстық, қылмыстық-
процестік заңнаманы жетілдіру және 
жеке адам құқықтарының қорғалуын 
күшейту мәселелері бойынша өзгерістер 
мен толықтырулар енгізу туралы» 
Заңына қол қойды. Аталған Заңға 
сәйкес Қазақстан Республикасының  
Қылмыстық Кодексіне 188-1 «мал 
ұрлығы» деген арнайы бап енгізілді.

Қылмыстық жауаптылық пен 
жазаны белгілейтін заңнаманың 
жаңа талабына сәйкес, мал ұрлығы  
адамдар тобы емес, бір адаммен мал 
қораға немесе басқа да қоймаларға 
кірместен жәбірленушіге айтарлықтай 
залал келтірмей  жасалған жағдайда 
сотталушыға ауырлығы орташа  қылмыс 
ретінде мүлкі тәркіленіп, үш мың айлық 
есептiк көрсеткiшке дейiнгi мөлшерде 
айыппұл салуға не сол мөлшерде түзеу 
жұмыстарына, немесе  бес жылға 
дейінгі мерзімге бас бостандығын 
шектеу немесе бас бостандығын айыру  
жазасы қарастырылған.

Ал егер  мал ұрлығын адамдар тобы 
алдын ала сөз байласып жасаса немесе 
ірі мөлшерде жасалған мал ұрлығы- ол 
ауыр қылмыс деп танылады. Ол үшін 
үш жылдан жеті жылға дейінгі мерзімге 
бас бостандығынан айыру жазасы 
қолданылуы мүмкін.

Мал ұрлығы бірнеше рет жасалса, 
сондай-ақ тұрғын үйдің мал қорасына, 
қашаға немесе өзге де қоймаларға кіру 
арқылы жасалған жағдайда да ол ауыр 
қылмыс деп танылады. Ол үшін бес 
жылдан он жылға дейінгі мерзімге 
бас бостандығынан айыру жазасы 
қолданылуы мүмкін.

Егер мал ұрлығын ұйымдасқан 
қылмыстық топ жасаса немесе аса 
ірі мөлшерде жасалса жеті жылдан 
он екі жылға дейінгі мерзімге бас 
бостандығынан айыру жазасы 
белгіленеді.

Мал ұрлығы үшін жазаның 
қатаңдатылғанына, ол жайлы ақпарат 

құралдарында жарыса жазып, 
түсіндірме жұмыстары жүргізілгеніне 
қарамастан ауыл халқының ақ адал 
малын оңай жолмен иемденіп, 
жымқырғысы келетіндердің азаймауы 
көңілге қаяу салады.

Қылмыстық Кодекске мал ұрлығы 
бойынша жауаптылық көзделген жаңа 
бап енгізілгелі Жаңақорған аудандық 
сотында аталған Қылмыстық Кодексінің 
188-1 бабымен 2020 жылы –5 адамға 
қатысты 4 қылмыстық іс, 2021 жылы 
9 адамға қатысты 5 қылмыстық іс 
қаралған.

Оның ішінде 2020 жылы 2  
қылмыстық іс бойынша мал ұрлығы 
орташа ауырлықтағы қылмыс ретінде 
сотталушылардың жәбірленушілермен 
татуласып, залалды өтеуіне байланысты 
тоқтатылса, 2021 жылы орташа 
ауырлықтағы 1 адамға қатысты 1 
қылмыстық іс осы негізде тоқтатылған.

Қылмыстық Кодекстің жаңа бабы, 
яғни мал ұрлығымен 2020 жылы 
аудандық соттың үкімімен 3 адамға 
қатысты 2 қылмыстық іс бойынша 
сотталушыларға бас бостандығынан 
айыру түріндегі жаза тағайындалған.

2021 жылы аталған баппен 8 адамға 
қатысты 4 қылмыстық іс бойынша 
үкім шығарылып,  8 сотталушыға  бас 
бостандығынан айыру түріндегі жаза 
тағайындалған.

  Мысалы,  Бесарық  ауылының 
тұрғыны сотталушы К. ауыл маңындағы 
жайылымдық жерде жәбірленуші 
М.-ның қойларын бағып жүріп, отар 
ішінен соңғыға тиесілі әрқайсысының 
құны 15000 теңгені құрайтын 6 бас 
қозыларын жымқырып, жәбірленушіге 
90000 теңге мүліктік залал келтірген.

Қылмыстық Кодекстің 11-бабының 

3-бөлігінің талабына сәйкес сотталушы 
К.-ның жасаған іс-әрекеті  ауырлығы 
орташа қылмыс болып табылады.

Қылмыстық Кодекстің 68-бабының 
1- бөлігіне сай, ауырлығы орташа 
қылмыс жасаған адам, егер ол 
жәбірленушімен татуласса, оның ішінде 
медиация тәртібімен татуласса және 
келтірілген зиянды қалпына келтірсе, 
қылмыстық жауаптылықтан босатылуға 
жатады. Сондықтан, сотталушы 
мен жәбірленуші өзара медиация 
тәртібімен татуласып, оның залалды 
өтеуіне  байланысты сотталушы К. 
ҚК-нің 68-бабының 1-бөлігі негізінде 
жауаптылықтан босатылып, қылмыстық 
іс тоқтатылды.

Сот үкімімен жаза тағайындалған 
іске тоқталсақ, сотталушылар 
Қызылорда қаласының тұрғындары 
Н.,Т., С. адамдар тобының алдын ала 
сөз байласуы бойынша 2020 жылдың 
тамыз айы мен желтоқсан айы 
аралығында бірнеше рет Жаңақорған 
ауданы Қожамберді ауылының 
жайылымдық жерлерінен, егістік 
алқабынан және Батыс Еуропа-Батыс 
Қытай тас жолының Шиелі ауданы 
Бала би ауылы «Оқшы Ата» кесенесі 
тұсында жайылымдық жерлерде 

жайылып жүрген Жаңақорған, Шиелі 
аудандарының 12 тұрғынының жалпы  
13 бас сиыр малдарын жасырын 
жымқырып, ұрлап, Қызылорда қаласына 
барып мал сою пункттеріне өткізіп 
немесе базарға сату арқылы  түскен 
ақшаны бас пайдаларына жаратқан.

Сот талқылауында сотталушылар 
жәбірленушілерге келтірілген шығынды 
толық өтеп, жасаған әрекеттеріне 
өкінетінін білдірген.

Алайда сот олардың жасаған 
қылмысының қоғамға қауіптілігін 
ескеріп,  ҚК-нің 188-1 бабының 
3-бөлігінің 1)тармағымен кінәлі деп 
танып, бес жыл  алты ай мерзімге бас 
бостандығынан айыруға, жазасын 
қылмыстық атқару жүйесінің орташа 
қауіпсіз мекемесінде өтеуді белгілеуге 
жататыны жайлы үкім етті. 

Қылмыстық Кодекстің талабына 
сәйкес жаза әлеуметтiк әдiлеттiлiктi 
қалпына келтiру, сондай-ақ сотталған 
адамды түзеу және сотталған адамның 
да, басқа адамдардың да жаңа 
қылмыстық құқық бұзушылықтар 
жасауының алдын алу мақсатында 
қолданылады. Жаза тән азабын 
шектiрудi немесе адамның қадiр-
қасиетiн қорлауды мақсат етпейдi.

Мал ұрлығы бойынша қаралған 
қылмыстық істермен аудандық сотпен 
ауылдық округ әкімдеріне мал ұрлығына 
жазаның қатаңдатылғаны жайлы ауыл 
халқының арасында осы санаттағы 
қылмыстық құқық бұзушылықтардың 
алдын алу мақсатында түсіндірме 
жұмыстарын жүргізу үшін жекеше 
қаулылар қабылданған.

Аудан тұрғындарының тірлігі мал 
шаруашылығымен тікелей байланысты. 
Дегенмен соңғы уақытта мал 
ұрлығының белең алуы адал еңбекпен 
күн кешіп отырған халықтың көңіліне 
қаяу салуда. Жылдар бойы тірнектеп 
жиған малын оңай, әрі мол олжаға 
батуды ойлаған ұрылардың   меншігіне 
беріп қою кімге де оңай тимесі анық.

Алайда ол үшін мал иелері де мал 
ұрлығының алдын алу мақсатында 
қырағы болып, малдарының жайылымда 
иесіз ұзақ мерзім жайылуына жол 
бермей, уақытылы қадағалап, иелік етсе 
немесе оларды қарау үшін бақташымен 
келісіп,  бағуды жолға қойса олардың 
ұрылардың көзіне түсіп, оңай олжаға  
кенелуіне жол бермес еді.   

Мемлекет басшысының тікелей 
қолдауымен мал ұрлығын жасаған 
адамдарға қатысты жазаны қатаңдату, 
аталған санаттағы қылмыстардың 
санының азайып, атакәсіппен 
айналысатын ауыл тұрғындарының 
одан әрі шаруасын дөңгелетіп, меншік 
құқығының қорғалуына заңмен кепілдік 
беретінінің айғағы деп санаймыз.   

 Ә.ТҮБЕКБАЕВА,
 Жаңақорған аудандық 

сотының төрағасы 

МАЛ ҰРЛЫҒЫ ҮШІН ЖАЗА ҚАТАҢ
 Мал-ауыл халқының  күн көрісі, напахасы, берекесі. 

Қазақ халқы ежелден төрт түлігін түлетіп, содан ризығын 
айырып келе жатқан халық. Халқымыз үшін күн көріс көзі 
болып табылатын, ақ адал еңбегі, маңдай терімен жинаған 
малының орны ерекше. Дегенмен біреудің адал еңбегімен 
жинаған малына көз тігіп, оңай олжаға кенелгісі келетіндер 
де жоқ емес.  Мал ұрлығының күннен күнге өршіп, 
тиылмай тұрғаны бүгінгі күннің өзекті мәселелерінің бірі 
десек қателеспейміз.

Беттерді дайындаған Ж.Қасым

Меншік иесі: «Сан-Ай» пресс ЖШС Газет Қазақстан Республикасы Ақпарат 
және Қоғамдық даму минитрлігінде қайта 
тіркеліп, 2021 жылдың 28 сәуір айында 
есепке алу туралы № KZ36VPY00035077 
куәлігі берілген. 

Республикалық «Ел тілегі» тәуелсіз 
ақпараттық, танымдық, қоғамдық-саяси 
газеті ҚР СТ ИСО 9001-2016 «Сапа 
менеджіменті жүйесі» талаптарына сәйкес  
сертификатталған

Алғашқы есепке қою кезіндегі нөмірі 
мен мерзімі №8729 – Г, 19.10.2007 ж

Газет редакцияның компьютер 
орталығында теріліп, беттелді. 

«ASU» баспа үйі» ЖШС сенімгерлік 

Тоқты (21 наурыз-20 сәуір)

Жеке өмірде сізге шыдамдылық 
танытып, сүйіктіңізді тыңдау керек. 
Сыртқы көрініс пен денсаулыққа назар 
аударыңыз, салмақ тастаңыз. Имиджіңізді 
өзгертіңіз, стилистке немесе косметологқа 
барыңыз. Жұмыста алдыңызға мақсат 
қойыңыз.

Торпақ (21 сәуір-20 мамыр)

Әріптесіңіздің мүддесі үшін бос сөзге 
ермеңіз. Қиын жағдайда жұбайыңыз 
сізге көмектеседі деп күтпеңіз. Шешім 
қабылдағанда интуицияңызға сеніңіз. 
Бос сөйлейтіндерден аулақ болыңыз, жеке 
ақпаратты өзіңізге сақтаңыз.  

Егіздер (21 мамыр-21 маусым)

Үй сатып алу жайлы ойланатын кез 
келді. Романтикаға уақыт болмайды, бірақ 
маңызды шешімдер мен әрекеттер кезеңі 
келді. Мақсатыңызға жету үшін уақыт пен 
күш-жігеріңізді аямаңыз. Егер сіз жалқау 
болмасаңыз, табысқа жетесіз.  

Шаян (22 маусым-22 шілде)

Жүзу, велосипед тебу, йога немесе 
ролик тебуді бастаңыз. Спортпен шұ-
ғылдану денсаулықты жақсартады. Жақын 
адаммен қарым-қатынаста сізге сақтық пен 
шыдамдылық қажет болады. Жұмыста 
тәжірибелі адамдардың кеңесін орындаңы. 

Арыстан (23 шілде-22 тамыз)

Жұбайыңыздың ұсақ-түйек сөздерін 
ескеріңіз, бірақ оның талаптары мен ауыр 
сөздерін жүрегіңізге жақын қабылдамаңыз. 
Өзіңіз жұмыс істейтін ұжымға мұқият 
болыңыз,  әріптестердің тілегіне 
ренжімеңіз. Көбірек демалуға тырысыңыз.

Бикеш (23 тамыз-22 қыркүйек)

Денсаулыққа назар аударыңыз, көбірек 
демалыңыз, мүмкіндігінше демалыс 
алыңыз. Жақындарыңызбен қарым-
қатынаста мәселе болмайды. Көңіл-күйі-
ңізді бақылаңыз, ауыр тақырыптар мен 
пессимистік мәлімдемелерден аулақ 
болыңыз.

Таразы (23 қыркүйек-22 қазан)

Сіз болашақ пен мансап туралы алаң-
дамайсыз, енді сіз кәсіби позицияңызды 
айтарлықтай нығайтып, үлкен жетістікке 
жете аласыз. Басшылықпен түсіністікте 
болып, әріптестермен жақсы қарым-
қатынаста болыңыз. Денсаулыққа көңіл 
бөліңіз.

Сарышаян (23 қазан-21 қараша)

Пайдасыз және негізсіз істерден бас 
тартыңыз. Басқалардың игілігі үшін 
өзіңізге зиян келтірмеңіз. Жұмыста 
басқа адамдардың қателіктері үшін 
жауапкершілікті өз мойныңызға алмаңыз 
және әріптестеріңіздің мейірімділігіңізді 
пайдалануына жол бермеңіз. 

Мерген (22 қараша-21 желтоқсан)

Бос уәде беруге жол бермеңіз. Шынайы 
көзқараста болыңыз және әркімде 
кемшіліктер бар екенін есте сақтаңыз, 
тіпті олар бастапқыда мінсіз болып көрінсе 
де. Аптаның басты кеңесі – ауызды тыю. 
Денсаулыққа мән беріңіз, суық тию қаупі 
жоғары.

Тауешкі (22 желтоқсан-19 қаңтар)

Жеке өміріңізді ретке келтірудің уақы-
ты келді. Өзіңізге қажетсіз шығындарға 
жол бермеңіз - қазір бюджетті бақылау 
өте маңызды. Спорттан бас тартпауға 
тырысыңыз, жақсы жаттығу дене 
шынықтыруға көмектеседі.

Суқұйғыш  (20 қаңтар-18 ақпан)

Жұлдыздар қауіпті және негізсіз ше-
шімдерден аулақ болуды ұсынады. Өте сақ 
болыңыз. Бір сәтте сіз шаршағаныңызды 
және әрі қарай қозғалғыңыз келмейтінін 
сезінесіз. Бұл жағдай шамадан тыс 
жұмыспен байланысты болуы мүмкін. 

Балықтар (19 ақпан-20 наурыз)

Барлығын қуантуға тырыспаңыз, бұл 
қажет емес, бірақ жақын адамыңызға 
көбірек көңіл бөліңіз, оны мұқият тың-
даңыз, сөйлесіңіз, бос уақытыңыздың 
әрбір минутын бірге өткізіңіз. Диетаны 
қадағалаңыз, әсіресе асқазанның созыл-
малы аурулары бар болса.

(22.08-28.08.2022)

Республикалық "Ел тілегі" газетіне 
хабарландыру бергіңіз келсе,

 8 771 693 31 81, 
8 705 982 76 61 нөмірлеріне 

хабарлассаңыз болады.

Қазіргі заманда, жоғары қан қысымы 
проблемасы өзекті мәселе болып табылады. 
Өкінішке орай, көптеген адамдар бұл 
мәселеге мән бермегендіктен   миокард 
инфарктісі, инсульт, есте сақтау қабілетінің 
бұзылуы және  т.б. аурулар пайда болады.

Гипертония – бұл артериялық 
қысымның тұрақты түрде жоғарылап 
тұруы 130/90  бірліктен асқан  көрсеткіш, 
жоғары болып саналады. Біз спортпен 
айналысқанда, климатты өзгерткенде не-
месе қатты күйзеліске ұшырағанда, қан 
қысымы көтеріледі. Бұл қалыпты жағдай, 
ол аз уақыттан кейін өз орнына келеді. 
Бірақ нормаға келмеген жағдайда, сіздің 
денсаулығыңызға қауіп төнеді. Өйткені ми 
мен жүрекке жүктеме жасалып, инсульттің 
болу мүмкіндігі артады. 

ПАЙДА БОЛУ СЕБЕБІ

Артериялық қан  қысымның көтерілуіне: 
тұрақты стресс,депрессия,ұйқысыздық, 
жүріс-тұрысы  аз өмір сүру салты, темекі 
шегу, артық салмақ немесе семіздік, қант 
диабеті, холестерин деңгейінің жоғары 
болуы, бүйрек аурулары, организмде 
магнийдің жетіспеуі, тұқым қуалаушылық 
және қалқанша безінің қызметінің бұзылуы  
жатады .

АУРУДЫҢ БЕЛГІЛЕРІ

Бастың  жиі ауруы немесе айналуы. 
Құлақтың шулауы,жүрек айнушылық, 
көздің астындағы қаптар. Көру қабілетінің 
нашарлауы. Қан қысымы көтерілген 
жағдайда, көздегі тамырлар ісініп кетіп, 

көз көруі әлсірейді. Егер дәретханаға  сирек 
баратын болсаңыз, бұл гипертонияның 
белгісі болуы мүмкін. Өйткені ол бүйрек 
ауруларымен қатар жүреді. Гипертония 
ешқандай белгі бермеуі де мүмкін, 
сондықтан қан қысымын уақытылы өлшеп 
тұру керек.

ҚАН ҚЫСЫМЫ КӨТЕРІЛГЕНДЕ 
НЕ ІСТЕУ КЕРЕК?

Қан қысымы көтеріліп кетсе,орындыққа 
отырып,аяқтарды түсіру керек, сол кезде 
жүрекке баратын қан қысымы азайып, 
жүктеме төмендейді. Ең тиімді әдістердің 
бірі –көзді жұмып, 3-5 минут бойы терең 
тыныс алу. Сондай-ақ, құлақ жарғағын 
уқалау, маңдайға суық затты басу және 
аяқтарды ыстық ваннаға салу көмектеседі.  
Міндетті түрде жедел-жәрдем шақырыңыз. 

АЛДЫН АЛУ ЖОЛДАРЫ

Артық салмақтан арылу қажет.
Физикалық жаттығуларға күніне 30 минут 
уақыт бөліңіз. Велосипед айдау, билеу, 
серуендеу және жүзумен айналысу. Дұрыс 
тамақтану керек. Тағамнан  тұздың, майдың 
мөлшерін азайту керек. Жеміс-жидек және 
көкөністерді жиі пайдалану. Арақты және 
темекіні шектеу.

Б.М.ЖҰМАҒҰЛ,
Қазалы ауданы,  
Әйтеке би кенті

Аудандық аурухана ДА 
«Жетес би» мейіркеші

Қызылорда өңірінде  664 
мыңнан астам адам (83%) 
«Сақтандырылған» мәртебесіне 
ие болса, МӘМС жүйесінен тыс – 
шамамен 136,5 мың тұрғын. Егер 
сіз сақтандырылған мәртебеңізді 
және өзіңіз үшін жарналардың 
түсетінін не түспейтінін білмесеңіз, 
оны бірнеше жолмен тексеруге 
болады. Сақтандырылғандарға 
МӘМС бойынша қажетті меди-
циналық қызметтерді қалай алуға 
болатынын тарқатып айтпақпыз 

Көптеген адамдар міндетті 
әлеуметтік медициналық сақ-
тан дыру шеңберінде меди ци-
налық көмекті қалай алу ға 
болады деп ойлайды, өйт кені 
МӘМС бойынша тар бе йін ді 
дәрігерлердің консуль тация-
лары, гормондарға талдаулар, 
КТ/МРТ және басқа да қажетті 
диагностикалық қызметтер 
қолжетімді болып келеді.

Бірінші қадам - өзіңіздің 
сақтандыру мәртебеңізді тексеру.

Міндетті медициналық сақтан-

дыру жүйесіндегі мәртебеңізді 
бірнеше жолмен тексеруге болады:

1.Egov.kz. электрондық үкімет 
порталы 

Ол үшін «Денсаулық сақтау» 
б ө л і м і н д е  « М е д и ц и н а л ы қ 
қызметтерді тұтынушы ретінде 
қатысу туралы және міндетті 
ә л е у м е т т і к  м е д и ц и н а л ы қ 
сақтандыру жүйесінде аударылған 
аударымдар және (немесе) 
жарналар сомасы туралы ақпарат 
беру» қызметін табу, «Қызметке 
тапсырыс беру» батырмасын басу, 
ЖСН-ді енгізу қажет. Нәтиже 10 
минут ішінде пайда болады.

2. Әлеуметтік медициналық 
сақтандыру қорының fms.kz 
ресми сайты   

« М ә р т е б е н і  а н ы қ т а у » 
қалқымалы терезесі сайт бетінің 
оң жақ бұрышында орналасқан. 
Оны басу және ЖСН-ді енгізу 
жеткілікті.

3. Goldau 24/7 мобильді 
қосымшасы 

PlayMarket немесе AppStore-

да қосымшаны жүктеп алыңыз. 
Мәзірде «Сақтандырылу мәртебесін 
тексеру» бөлімін таңдап, ЖСН-ді 
енгізу қажет. Терезеде мәртебе және 
алдыңғы 12 айға төлемдердің бо-
луы туралы ақпарат пайда болады. 

4 . T e l e g r a m - д а ғ ы  @
SaqtandyrýBot. 

Ботты іске қосу үшін келесі 
сілтемені ашу керек: https://t.me/
SaqtandyryBot немесе іздеу жолына 
оның атын енгізіңіз, содан кейін 
«Сақтандыру мәртебесін анықтау» 
бөлімін таңдаңыз, ЖСН-ді енгізіңіз. 
Алдыңғы 12 айдағы төлемдердің 
жағдайы мен бар - жоғы туралы 
ақпарат көрсетіледі. 

Сақтандырылған мәртебеңіздің 
бар екенін тексергеннен кейін, 
сіздің МӘМС тізбесі бойынша 
сақтандырылған азаматтарға 
көрсетілетін медициналық қыз-
меттерді пайдалануға құқығыңыз 
бар. Ол үшін Әлеуметтік меди-
циналық сақтандыру қорының 
жеткізушісі болып табылатын 
алғашқы медициналық-санитарлық 

көмек көрсететін медициналық 
ұйымдардың біріне бекітілгеніңізді 
тексеру қажет. Бекітілмеген 
жағдайда, egov.kz. сайты арқылы 
бекітілуге өтінім беріңіз. 

Енді сіз өзіңіздің учаскелік 
дәрігеріңіздің қабылдауына жазыла 
аласыз. Көрсетілімдер болған кезде 
дәрігер базалық немесе кеңейтілген 
талдаулар тізбесіне жолдама жаза-
ды, қажет болған жағдайда сіздің 
денсаулығыңыздың жай-күйін 
бағалау және емдеуді тағайындау 
үшін диагностикалық тексеру-
ге немесе тар бейінді маманның 
консультациясына жібереді. Бұл 
қызметтердің барлығын МӘМС 
аясында Әлеуметтік медициналық 
сақтандыру қоры төлейді, пациент 
олар үшін ақы төлемеуі керек. 

Айгүл АХАНОВА,
 Әлеуметтік медициналық 

сақтандыру қорының
 Қызылорда облысы 

бойынша филиалының бас 
сарапшысы 

МӘМС ЖҮЙЕСІНДЕГІ МӘРТЕБЕҢІЗДІ 
ҚАЛАЙ БІЛУГЕ БОЛАДЫ?

Қызылорда жол дистанциясы Қы-
зылорда облысыныдағы 377,2 шақы-
рымға созылған темір жолдың поезд 
қозғалысына жауапты мекемлердің 
бірден бірі. Осы мақаланы жергі лікті 
ақпарат құралының бетіне шығарудың, 
бір шеті Жосалы стан циясынан басталып 
бір шеті Түр кістан қаласына дейін 
жетіп жатқан 400 шақырымға жуық 
темір жолдың бойында тек темір тұлпар 
поездар ғана емес, неше түрлі қозғалыс 
бо луына байланысты болып тұр.

Атап айтсақ осы күретамыр бо-
йынша еліміздің басқы байлығы аза-
маттарымызды деттеген жеріне жет-

кізіп, сол еліміздің тіршілік жасауына 
керекті тауарлық байлығымызды уақ-
тылы қолдануына бірден бір себеп болып 
отырған темір жол қаты насында, қауіпсіз 
қозғалысқа ке дергі келтіріп отырған 
неше түрлі деректер болып тұр.

Темір жол үстіне бөгде зат қойып 
қызықтаған, темір жол үстінде жү-
ріп уақтылы жолдан шықпай кедергі 
келтірген, соңы бақытсыздық жағ дайға 
әкелген азаматтарымыз, егін егу үшін 
жердің қураған шөбін өр теп, от темір жол 
үстіне шығып кетіп, өртті ауыздықтай 
алмай, жеке малын қараусыз қалдырып, 
темір жол үстіне азық іздеп шығып кедергі 
келтірген төрт түлік мал егелерінің, 
темір жолдың бөлшектерін ұрлап сатып 
күн көріп жүрген адамдардың кесірінен 
қаншама шығын келті рілуде. Осындай 
қылмыстық әрекет тердің алдын алып, 
Темір жол поли цияларымен бірге рейд тер 
өткізіп, ереже бұзғандарға әкімгершілік 
жаза да қолданылуда. Қазахқстан Рес-
публикасының Әкімгершілік кодексінің 
559 бабы бойынша хат тамалар 
толтырылып, қараусыз мал иелеріне 
ескерту, қайталанған жағ дайда айып пұл 
төлету шаралары да қолданылуда. 

Осыған қарамастан,үстіміздегі 
жылдың 7 айында, 2 рет жолға бөгде 
зат қойып, 1рет жолға адам шығып 

поезд басып кеткен, 11 рет қараусыз 
малды поезд басып кеткеннің кесі-
рінен поездың жедел тежегіш қол данып 
поезд қозғалысының кестесіне кері 
әсерін тигізуде. Осындай же дел тежегіш 
қолдану фактілері 7 айда71 рет тіркеліп 
отыр, оның 25-і аза маттарымыздың өз 
өміріне нем құрайлы қарағандығынан 
болып отырса, 41-і малдың жолға 
шығуы нан болып отыр. Сандық көр-
сет кіштердің өзінен ақ білуге болады, 
поезд қозғалысының қауіпсіздігіне үлкен 
кедергі келтіріп отырған са налы адамның 
өзінің өміріне де, мал иелерінің өздерінің 
байлығы (азығы) болып отырған ірі қара 
малына қара майтындығы, яғни жауап-
сыздығы екені айдан анық.

Сол үшінде Қызылорда жол дис-
танциясының қызметкерлері, жұ-
мысшылары өздерінің басқы міндеті 
ағымдағы күнделікті жол күтімі бола 
тұра, ол жұмысты екінші орынға қойып, 
қазіргі таңда халық арасында полиция 
қызметкерлерімен бірге түсіндірме 
жұмыстарын қар қынд ы жүргізуде. Бұл 
жұмыс бұ рында да жүр гізіліп келеді, әлі 
де тоқ та тыл майды.  Темір жол бойында 
орна ласқан елді мекендерді аралап, 
«Жолға бөгде зат қою- қылмыс» атты, 
«Үйіңде жақындарың күтіп отыр!» атты 
айлықтар өтуде. 

Осындай атаулы айлықтарды 
өткізудегі мақсатымыз, саналы сауат-
ты азаматтарымыз осы мақаланы оқып, 
өздері, өздерінің ортасында « Темір жол 
– қауіпті аймақ!» екенін, «Темір жолға 
зат қойып, қызықтау – қылмыс!», «Ұрлық 
түбі – қорлық!», «Өрт тілісіз жау!»екенін 
түсінер, түсіндірер деген оймен жазылып 
отырғанын айтқымыз келді.

Кенже ӘМІРБЕКҚЫЗЫ,
Қызылорда магистральды 

желі бөлімшесі Қызылорда жол 
дистанциясының техникалық 

бөлімінің басшысы 

ШЖҚ «Қызылорда Су жүйесі» МКК-ң 
ҚР Ұлтық экономика министрлігі 
табиғи монополияларды реттеу, 

комитетінің  Қызылорда облысы бойынша 
департаментінің 2022 жылдың 3 тамызда 

айында № 49-НҚ бұйрығымен 2022 
жылдың 1 қыркүйегінен бастап күшіне 
енетін,  2020-2024 жылдарға бекітілген 

тариф.

№ 
п/п Қызмет/тұтынушы атаулары Өлшем 

бірлігі
ҚҚС-сыз

тариф
ҚҚС-мен 

тариф
(12%)

1 2 3 4 5

 
I
 

Суды таратушы желілер арқылы беру қызметі 

Орташа тариф тенге/м3 60,56 67,83
Тұрғындар үшін тенге/м3 39,33 44,05

Жылумен жабдықтаушы 
кәсіпорындар үшін тенге/м3 64,22 71,93

Бюджеттік мекемелер үшін тенге/м3 91,14 102,08
Басқа да тұтұнушылар үшін тенге/м3 129,83 145,41

 
 
II
 

Сарқынды суды бұру және тазарту қызметі

Орташа тариф тенге/м3 67,35 75,43
Тұрғындар үшін тенге/м3 42,27 47,34

Жылумен жабдықтаушы 
кәсіпорындар үшін тенге/м3 69,99 78,39

Бюджеттік мекемелер үшін тенге/м3 108,01 120,97

Басқа да тұтұнушылар үшін тенге/м3 117,51 131,61

Жаңақорған ауданынның мемлекеттік  
сатып алу  бөлімі басшысының жеке және 
заңды тұлғаларды жеке қабылдау кестесі

№ Аты-жөні Лауазымы Қабылдау 
күні

Қабылдау 
уақыты

1 Турекожаев Али-
шер 

Жармухамбетович
Бөлім 

басшысы

Әр 
аптаның 
сәрсенбі 

күні

15-00-ден
17-00-ге 

дейін

СЕНІМ ТЕЛЕФОНЫ
Қазақстан Республикасы Президентінің 2015 жылғы 29 

желтоқсандағы №153 Жарлығымен бекітілген «Қазақстан 
Республикасы мемлекеттік қызметшілерінің әдеп кодексін» 
және Қазақстан Республикасының 2015 жылғы 18 қарашадағы 
«Сыбайлас жемқорлыққа қарсы іс-қимыл туралы» №410-V 
Заңын жүзеге асыру мақсатында, бөлім қызметкерлері тарапынан 
Қазақстан Республикасы Заңдарының және ҚР Президентінің 
жоғарыда аталған Жарлығы талаптарын бұзу жағдайлары орын 
алған жағдайда,Жаңақорған кенті, М.Көкенов көшесі №44 үй, 
1-қабатта орналасқан Жаңақорған ауданынның мемлекеттік 
сатып алу  бөлімінде 21-1-26 сенім телефоны жұмыс істейтінін 
хабарлайды.

ТЕМІР ЖОЛ – ҚАУІПТІ АЙМАҚ

ҚАН ҚЫСЫМЫ КӨТЕРІЛГЕНДЕ 
НЕ ІСТЕУ КЕРЕК?


